
MINUTI

Il-Minuti tal-Laqgħa Nr. 99 li saret nhar it-Tlieta 22 ta’ Marzu 2011 ġew konfermati. 

Lejn trobbija aħjar tal-ulied fil-familja
THE CHAIRMAN (Onor. Edwin Vassallo):  Bis-sehem ta’ Dr. Charles Azzopardi se nibdew suġġett ġdid, suġġett li jmiss il-qalb tal-parenting, jiġifieri l-qalba tal-ħidma tal-famlija u tar-relazzjonijiet, u jekk miniex sejjer żball min se jkun qed jitkellem magħna fuq il-parenting qed jagħtih isem ta’ “Partners, Parents and Children”.  Allura minnufih nagħtih il-kelma biex jibda l-presentation tiegħu.  Wara jkun hemm biżżejjed ħin biex ikun hemm il-mistoqsijiet.  Jekk ma jkunx hemm biżżejjed ħin, inkomplu f’seduta oħra.

DR CHARLES AZZOPARDI (B.Psy. (Hons.), M.Sc.(UoL.), Doct. Sys. Psych. (UEL), Systemic Psychotherapist - Couple & Family Therapist):  Nirringrazzjakom tal-istendina. Din hija t-tielet darba tiegħi u nħossni onorat li tirreferu għalija daqshekk frekwentament.  Meta bdejt naħseb fuq it-topic li se nippreżenta bdejt nara mil-liema perspettivi nixtieq niddiskuti l-parenting u mmexxih ‘il quddiem magħkom.  Bħas-soltu issib ħafna perspettivi minn fejn tibda però ma ridtx li l-presentation tiegħi tkun qisha xi kors, għax intom ma ġejtux hawnhekk biex titgħallmu trabbu lil uliedkom.  Minħabba f’hekk se nieħu l-parenting minn perspettiva soċjali u minn persepttiva psikoloġika u familjari u forsi wkoll xi ftit minn perspettiva politika.  Jiġifieri se jkun hemm ftit taħlit mhux ħażin però naħseb li huwa interessanti li naraw dawn il-perspettivi kollha. 

It-titlu għamiltu “Partners, Parents and Children” għaliex l-ewwel fattur fundamentali li jidħol fit-trobbija tat-tfal huwa li dak tal-ġenituri huwa rwol partikolari ħafna.  U partikolari għall-fatt li huwa maqsum fi rwoli oħrajn fiż-żwieġ jew fil-familja.  Filwaqt li jiena ġenitur, missier uliedi, jiena wkoll ir-raġel ta’ marti, jiġifieri dawn huma livelli differenti ta’ interazzjoni, huma livelli differenti ta’ kif jien bħala raġel jew mara nġib ruħi fil-familja għaliex li nkun żewġ marti mhuwiex l-istess bħal meta nkun missier uliedi.  Ir-rwol tiegħi ta’ missier jesiġi ċertu mġieba partikolari filwaqt l-irwol tar-raġel ta’ marti jesiġi ċerti affarijiet u li ħafna drabi ma jkunux jaqblu ma’ xulxin.  Ovvjament fil-qalba ta’ kollox hemm l-ulied.

L-ewwel ħaġa li bdejt naħseb fuqha u li xtaqt nibni l-pedament fuqha hija l-famlija u bħalma tistgħu taraw, il-familja mhux biss f’Malta imma fid-dinja tal-west kollha tinsab għaddejja minn bidliet.  F’Malta din il-ħaġa hija partikolari ħafna għax il-bidla minn dak li huwa l-irwol tradizzjonali tal-familja għal dak li huwa l-irwol kontemporanju seħħet f’ħafna inqas żmien milli seħħet f’pajjiżi oħrajn.  Minħabba l-iżviluppi politiċi, ekonomiċi u soċjali li saru fil-pajjiż, f’dawn l-aħħar 20 sena nbidlu kompletament l-irwoli tal-familja.  Allura wieħed jibda jistaqsi: X’inhi l-famlija?  Il-famlija għadha l-istess kif kienet qabel?  Hija kostitwita mill-istess tip ta’ kostituzzjoni li kienet konstitwita minnha qabel?  U hawn nibdew nirrispondu l-mistoqsijiet. 

X’inhi l-famlija?  Il-familja, fuq livell psikoloġiku tfisser dawk in-nies li jħossuhom membri tal-istess familja, li jagħmluha familja, jiġifieri mhux neċessarjament jien inkun qed ngħix ma’ missieri, imma jekk jiena nħoss li dak huwa missieri, allura dak huwa parti mill-familja tiegħi. Familja minn aspett legali tista’ tiġi definita biċ-ċertifikat taż-żwieġ, biċ-ċertifikat ta’ żwieġ Ċivili jew biċ-ċertifikat ta’ żwieġ tal-Knisja, u hawn qed naraw ukoll changing family size.  Mhux imniżżla hemmhekk b’mod arbitrarju imma mniżżla b’mod maħsub.  Illum is-size tal-familja nbidel.  Illum il-familji ċkienu ħafna, speċjalment il-familji nukleari imma anke mbgħad bħala konsegwenza l-familji estiżi.  M’għadhomx numerużi kif kienu qabel u għal dan hemm raġunijiet kemm ekonomiċi u kemm soċjali għax li trabbi t-tfal fl-2010 mhuwiex l-istess kif kont trabbi t-tfal fl-1950.  Is-shape tal-familja qed jieħu forma ġdida wkoll.  Qed naraw numru sostanzjali ta’ familji li lanqas biss ikunu reġistrati f’għajn il-liġi.  Xi kultant lanqas fiċ-ċensiment ma jkunu reġistrati għaliex ma jkunux konstitwiti fl-istess dar, ma jkunux mibnijin fl-istess dar.  Pereżempju għandna ħafna familji single parents u għandna ħafna familji li huma reconstituted minn tnejn min-nies li kienu miżżewġin f’relazzjonijiet oħrajn, isseparaw u llum qegħdin jokkupaw l-istess abbitazzjoni u l-istess dar u għandhom tfal li ġabu magħhom miż-żwieġ u wkoll tfal tagħhom. Dawn ħafna drabi ma jkunux regolati bil-liġi u allura jkun hemm daqsxejn tgerfix fiha. 

Illum għandek ukoll bidla li jiena qed nosserva dan l-aħħar, li jiena sejjaħtilha change in proximities u hawn tidħol id-distanza.  Illum qed naraw familja fejn għandek ir-raġel jaħdem Brussell mit-Tnejn sal-Ġimgħa, jiġifieri qiegħed barra mill-pajjiż u jiġi Malta fil-weekend.  Barra Brussell għandek familji fejn ir-raġel jaħdem l-Ingilterra, il-Libja imma anke pajjiżi oħra mit-Tnejn sal-Ġimgħa.  Għalkemm mill-Unjoni Ewropea hija xi ħaġa ġdida, però qabel kien hawn nies li jmorru jaħdmu l-Libja u dawn għandhom il-pekularitajiet tagħhom ukoll. 

Biex nidħlu għar-rwol ta’ parents irrid ngħid li hemm ħafna rwoli li n-nies jilagħbu fil-familja u l-ħajja privata personali tan-nies fiha ħafna aspetti differenti ta’ iben jew bint, jien għandi ħbieb, però jien ukoll raġel miżżewweġ, allura għandi lil marti u jien ukoll ġenitur.  Jiġifieri psikoloġikament ara kemm għandna rwoli fl-istess ħin.  F’daqqa waħda rridu nipprovaw nilagħbu b’dawn ir-rwoli kollha differenti fl-istess ħin.  Jiġifieri filwaqt li jien qed nitkellem ma’ marti fuq xi ħaġa ta’ bejnietna ta’ raġel u mara miżżewġin, hemm it-tfal qed jopponu ruħhom għal dan.  Allura jiena rrid inkun konxju li jiena wkoll il-ġenitur tagħhom u bil-mod li bih qed nikkomunika ma’ marti qed nixhed kif għandha tkun relazzjoni bejn mara u raġel miżżewġin. Dan biex nagħti eżempju.  U hemm aktar rwoli li aħna nidħlu fihom, għax wara kollox, il-famlija qiegħda ġo pajjiż, qiegħda ġo dinja, qiegħda ġo kontinent u qiegħda qalb familji oħrajn.

Dak li qed jaffettwa l-parenting illum fis-sena 2011 fil-kontest soċjali u fil-kontest dinji mhuwiex l-istess kif kien 50 sena ilu.  Illum il-ġenituri jiffaċċjaw problemi bħal drogi li jridu jaħsbu fihom, trid u ma tridx, għandek l-alkoħol u l-kultura tal-alkoħol u kif taffettwa lill-uliedna meta dawn ikunu qegħdin jiżviluppaw.  Irrid nieħu ħsieb li anke meta jiena omm jew missier li nixtieq ikolli t-tfal, pereżempju, bħala raġel jew meta jiena tqila, irrid nieħu ħsieb li la nieħu d-drogi u lanqas nixrob għax ammont sostanzjali ta’ alkoħol jista’ jagħmel ħsara lill-fetu waqt it-tqala.  

Fil-kontest li qed ngħixu fih hemm it-teknoloġija li iktar ma jgħaddi ż-żmien iktar qiegħda ssir b’saħħitha u importanti.  Fosthom għandna l-computers, l-internet u biżibilju ta’ affarijiet oħra bħall-mobiles, bħal chats, il-facebook u s-social networks.  Dawn kollha qegħdin hemmhekk jikkompetu ħafna drabi mal-ġenituri fejn tidħol l-informazzjoni.  Ma ninsewx li sa 50 sena ilu ma kien hemm xejn minn dan kollu.  Kważi kważi lanqas 20 sena ilu jew 25 sena ilu ma kien hemm xejn minn dan u t-tfal kienu jikkuntentaw b’li ngħidulhom aħna l-ġenituri, b’li jisimgħu mill-iskola u b’li jgħidulhom is-superjuri tal-Mużew.  Illum, ovvjament, hemm ħafna iżjed kompetizzjoni.  

Qed jinbidel ukoll il-kunċett ta’ relazzjoni għax ftaħna ħafna u sirna miftuħin għall-globalità kollha u allura l-kunċett tar-relazzjonijiet qed jieħu forom ġodda.  Iktar ma jgħaddi ż-żmien iktar qed nindunaw li t-tfal tal-lum iħarsu lejn ir-relazzjonijiet intimi jew ta’ mħabba b’modi differenti.  Il-kunċett ta’ mħabba nbidel kompletament, l-imħabba n-nies saru jirromantiċizzawha, m’għadhomx iktar iqisu l-imħabba kif nafuha aħna, dik tas-sagrifiċċju u tad-dedikazzjoni, imma saret l-imħabba tal-feeling, tal-pjaċir, tal-kontemporanju, ta’ issa u mhux tal-futur, mhux tal-ippjanar.  

Il-kunċett taż-żwieġ qed jinbidel ukoll u dan narawh anke mill-istatistika lokali fejn għandek kwart taż-żweġijiet li jiżżewġu biċ-ċivil biss.  Ipparagunat ma’ 20 sena ilu, biċ-ċivil kienu żżewġu madwar għaxra imma llum minn madwar 2,500 kellna iktar minn 500.  Mela l-kunċett taż-żwieġ inbidel, il-kunċett tal-imħabba nbidel u l-imħabba saret iktar romantika.  Mill-esperjenza tiegħi nara li n-nisa iżjed irromantiċizzawha mill-irġiel u l-irġiel komplew jippragmatizzawha, jiġifieri komplew jaraw l-imħabba bħala proviżjoni strutturali, protezzjoni strutturali u kura strutturali tal-familja, jiġifieri li nipprovdi l-flus id-dar, li nieħu ħsieb li d-dar b’saħħitha biżżejjed li treġi t-tisbit tal-familja biex ma taqax fuq it-tfal u li l-plakek tajbin u l-kmamar imbajda tajjeb.  Dik hija forma ta’ mħabba mentri n-nisa qed jistennew iżjed emozzjonijiet u dan qed joħloq ħafna clashes.  Hemm ħafna problemi marbutin ma’ din it-tip ta’ differenza fil-ħsieb tal-genders.  

L-edukazzjoni nbidlet kompletament.  Il-kwantità ta’ nies li jedukaw ruħhom żdiedet, l-ammont ta’ edukazzjoni li t-tfal qed jirċievu hija ikbar minn żmenijiet oħrajn u allura dan kollu jħalli mpatt fuq kemm se jikbru t-tfal malajr, fuq kemm se jdumu biex jikbru u fuq kemm it-tfal se jreġġgħu t-talbiet li nagħmlulhom aħna l-ġenituri.  Illum qisu t-tfal qed jikbru iżjed malajr f’ċerti areas u jibqgħu immaturi f’ċerti areas oħra.  Dak huwa fatt interessanti ħafna.  Anke t-traffiku u l-media ħadu forom kompletament differenti, jiġifieri qed jinbidel kollox, qed tinbidel id-dinja, u allura ma nistennewx li aħna nibqgħu nrabbu t-tfal bl-istess mod kif konna nrabbuhom 20, 30, 40, 50 sena ilu.  Dan qed ngħidu għax ħafna ġenituri, meta jmorru biex irabbu lil uliedhom jieħdu magħhom l-istorja tagħhom u bħala ġenituri normalment, meta niġu biex nikkoreġu lill-uliedna se nieħdu magħna l-valuri tagħna u l-ideat tagħna li nkunu ġibnihom mill-ġenituri tagħna.  Ħafna nies jgħidu: “Għax fi żmieni ma konniex hekk u dari ommi kienet tagħmel hekk jew missieri kien iħares lejna u nitwerwru.”.  Illum għadda dak iż-żmien li nħarsu lejn it-tfal u jitwerwru.  Far from it.  Issa jekk hux tajjeb jew ħażin, dik mhux għalija biex niġġudikaha, imma d-dinja nbidlet sew. 
Il-familja u l-individwu wkoll jgħaddu minn stadji differenti fl-iżvilupp tagħhom, kemm bħala individwi u kemm bħala familji.  Familja li qed trabbi t-tfal ta’ sentejn mhijiex l-istess familja li qed trabbi t-tfal ta’ 16-il sena jew tfal ta’ 25 sena jew tfal ta’ 40 sena.  Familja li qed trabbi żewġt itfal, wieħed għandu ħames snin u ieħor għandu sitt snin mhijiex l-istess familja bħal familja li qed trabbi tifel ta’ sena u tifla ta’ 16-il sena fejn hemm gap wiesa’ iżjed.  Dawn huma kollha sitwazzjonijiet differenti u interessanti li wieħed jibda josserva u jħares lejhom.  Dawn il-fażijiet differenti fl-iżvilupp tal-familja jirrikjedu dawk li ngħidilhom different age related tasks or milestones to be achieved, jiġifieri l-familja tgħaddi minn ċiklu, ngħidulu l-family lifecycle u f’kull stadju tagħha l-familja jkollha bżonn riżorsi differenti biex tkun tista’ timmaniġġja ċ-ċirkostanzi li tkun qiegħda fihom, inkluż it-trobbija tat-tfal.  Ma tistax tittratta t-tfal bl-istess mod u din nismagħha ħafna.  Jgħidulek:  Għax tnejn kelli, wieħed ħareġ drug addict u l-ieħor ma ħariġx drug addict, imma laħaq avukat jew perit jew studja.  Dawn mhux it-tnejn ittrattajthom l-istess, allura kif ħarġu differenti?  Ma jistax ikun li tittratta t-tfal l-istess u allaħares tittratta t-tfal l-istess, jiġifieri dawn huma miti li jibdew jinħolqu anke kulturalment li l-familja tgħaddi minnhom.  Hemm tasks, hemm milestones li l-familja trid tilħaq u importanti li jintlaħqu.  

The aim of parenting is to protect and prepare children to survive and try to thrive in the kind of society in which they live.  Din hija xi ħaġa interessanti u daqsxejn kontradittorja wkoll għax imbagħad tibda’ tgħid:  Ħafna mit-trobbija li nagħtu lill-uliedna li hija bbażata fuq dak li ħadna aħna mingħand il-ġenituri tagħna hija tajba?  Probabbilment mhijiex għax it-tfal se jkunu qed jgħixu f’kontest soċjali, f’dinja li hija differenti mid-dinja li għexna aħna.  Nieħdu pereżempju, il-kunċett tal-ubbidjenza.  Illum it-tfal jiġu inkoraġġiti jaħsbu b’moħħhom u mhux jagħlqu ħalqhom u jobdu.  L-iskola u forsi f’istituzzjonijiet oħra qed jiġu inkoraġġiti jaħsbu b’moħħhom u d-dar forsi wkoll ikollhom il-ġenituri kemmxejn liberali li jgħinuhom jaħsbu b’moħħhom, imbagħad imorru f’istituzzjonijiet oħra, bħal pereżempju, il-Mużew fejn iridu jobdu u jemmnu dak li jiġi mgħoddi lilhom mingħajr ma jistaqsu mistoqsijiet u allura dik qed toħloq fit-tfal ċerti kontradizzjonijiet li t-tfal iridu jitgħallmu jinnegozzjaw.  Din hija xi ħaġa li fi żmieni ma kenitx, għax qabel, jekk immur id-dar ommi kienet tgħidli: Obdi għax li ngħid jien, jekk immur il-Mużew is-superjur jgħidli li dik hi l-verità u trid temminha, jekk immur l-iskola s-surmast jgħidli l-istess ħaġa, jiġifieri kien hemm koerenza.  Illum, din il-koerenza, sfortunatament jew fortunatament, m’għadhiex teżisti u allura t-tfal li qed jikbru llum f’dan il-kontest mhumiex l-istess tfal kif kbirna aħna fi żmienna.  Jagħmel sens kbir li naħsbu fis-soċjetà li se jkunu qed jgħixu fiha uliedna biex inkunu nistgħu nrabbu lill-uliedna b’kompetenzi li huma proprja adatti għal dik iċ-ċirkostanza.  

Nista’ nsemmi eżempju ieħor iktar kurrenti, forsi iktar prattiku meta tara t-tfal tal-lum qed jistudjaw, imorru l-università u tisma’ l-ġenituri tagħhom jgħidu li ma jqabbduhom jagħmlu xejn għax dawn imsieken għandhom ħafna studju.  Dawn mhu qed jitgħallmu jagħmlu xejn, mela meta se jiżżewġu u se jkollhom il-familja tagħhom, jew se jitilqu mid-dar biex jgħixu għal rashom, se jsibu ċerti diffikultajiet li fi żmieni ma konniex insibu, għax jien u ħuti nhar ta’ Sibt konna naħslu d-dar minn fuq s’isfel u jekk hemm bżonn tixxotta l-platti kont tixxotta l-platti u ssajjar u tagħmel kollox minn età żgħira.  Jien kont kompetenti, il-familja tiegħi kienet kompetenti imma llum qed isibuha diffiċli ħafna.  

Kunċett ieħor fejn tidħol it-trobbija tat-tfal hija l-idea ta’ gender.  Fi żmieni l-mara kellha x-xogħol tagħha, tfajla kienet tagħmel xogħol tad-dar li la r-raġel u lanqas it-tifel ma kienu jagħmlu, u t-tifel kien jagħmel xogħol ieħor.  Illum allaħares inrabbu s-subien kif konna nrabbuhom 20, 30, 40 sena ilu għax inkunu qed niddestinawhom għal falliment matrimonjali fejn il-mara qed titlob l-ugwaljanza tar-rwoli, li r-raġel jikkontribwixxi daqskemm tikkontribwixxi l-mara fiż-żamma tad-dar.  U jekk ir-raġel ma jkunx kapaċi jagħmel ċertu xogħol se tinħoloq ċerta tensjoni li qabel ma kenitx hemm għax qabel kont tiżżewweġ u kont taf x’se ssib eżatt.  Illum se tiżżewweġ u se ssib dinja kompletament differenti, jiġifieri llum ma nistgħux inrabbu lil uliedna b’dawn il-gender differences kif konna nrabbuhom qabel.  U dawn l-affarijiet irridu naħsbu fihom għax jagħmlu sens.  Jiena nara ħafna koppji li għandhom ħafna tensjoni matrimonjali, ħafna drabi jaslu għas-separazzjoni minħabba li l-mara tħossha li r-raġel mhux qed jikkontribwixxi kemm fiż-żamma tad-dar kif ukoll fit-trobbija tat-tfal.  Dawn huma realtajiet kurrenti, jiġifieri qed nitkellmu fuq koppji żgħażagħ li trabbew fi żmenijiet ta’ qabel, mhux tal-lum, u ġew influwenzati bis-sistema kurrenti.  

Din tfakkarni ħafna f’dak li kiteb Kahlil Gibran fil-ktieb tiegħu “The Prophet” fejn qal:  

“Your children are not your children, they are the sons and daughters of Life’s longing for itself.  They come through you, but not from you.”

Issa din hija xi ħaġa li għandha implikazzjonijiet soċjali, politiċi, psikoloġiċi, għidilhom li trid.  Jien qatt m’għamilt survey, imma jekk tistaqsi x’inhi l-prijorità fil-ħajja tal-Maltin, jiena ċert li jekk mhux kollha, imma 99% se jirrisponduk li l-ewwel jiġu t-tfal.  Jaħdmu għat-tfal u jgħixu għat-tfal.  Irridu nkunu mezz kif lit-tfal nitfħulhom il-ġwienaħ u ntajruhom ħalli jikbru, jimmaturaw u jaħsbu għal rashom.  Fil-ħajja tal-lum għadek issib nies li mhux talli jgħinu lit-tfal biex jixtru l-ewwel dar imma talli jħallsulhom l-ewwel dar.  Naf nies li marru jseftru biex it-tfal ma jeħlux ħafna mgħaxx u jgħinuhom iħallsu d-dar.  Aħna nibqgħu wkoll inżommu lit-tfal magħna.  S’issa minn hawn jew minn hemm ġerraħniha, imma eventwalment din il-ħaġa ma tistax tibqa’ tiġġerraħ għax lit-tfal ma nkunux qed nagħmlulhom ġid.  Diġa’ bdejna naraw ċerti problemi li r-raġel jibqa’ attached ħafna m’ommu jew il-mara tibqa’ attached m’ommha u ma jħossux l-indipendenza biżżejjed u ma jindividwalizzawx ruħhom biżżejjed bħala familja li issa sseparat mill-familja oriġinali tagħhom.  Dik għandha implikazzjonijiet importanti ħafna u rridu naħsbu ħafna fuq l-implikazzjonijiet f’dan ir-rigward. 

Irridu naħsbu fuq il-futur ta’ uliedna, fid-dinja li se jkunu qed jgħixu fiha t-tfal ftit taż-żmien ieħor u skont kemm għandhom żmien l-ulied.  Issa l-aktar valur importanti kurrenti li għandna ngħaddu lit-tfal tagħna, ma jfissirx li 20 sena oħra se jibqgħu validi.  Jaf jinbidlu.  Uħud minnhom li huma kurrenti llum lanqas kienu validi 20 sena ilu għax l-affarijiet kienu differenti. Jekk nieħdu l-kuntest tax-xogħol, qabel kont tidħol mal-Gvern jew id-Drydocks, titla’ skala, skala u tagħmel għomrok hemm.  Toħroġ bil-pensjoni u daqshekk.  Kien hemm ċertu sens ta’ sigurtà li int issib ċertu xogħol ma’ ċerti organizzazzjonijiet.  U anke mal-privat kien hemm ċerta sigurtà.  Illum b’din is-sistema ta’ xogħol aktar mobbli u aktar ibbażata fuq l-esperjenza u l-iskali soċjali għandek aktar mobilità, u allura trid ħafna iżjed kuraġġ biex int tkun tista’ tmexxi f’dinja fejn tmur tfittex ix-xogħol u jgħidlek li għandu xogħol għalik għal sena jew tliet snin.  Irid ikollok il-kuraġġ biex int tibda taħseb għal aktar minn hekk u trid tiġġieled f’din il-kompetizzjoni.  Qabel ma tantx kien hawn kompetizzjoni bħalma hawn illum.  Illum hawn ħafna kompetizzjoni għax hawn ħafna nies.  Qabel b’erba’, sitt “O” levels kont qisek kważi professur biex ma ngħidx xi ħaġa iżjed.  Illum b’degree mill-Università kważi m’għandek xejn għax kulħadd bil-Masters.  Jiġifieri l-livell inbidel ukoll u din tagħmel differenza kemm jien se nsuq iż-żiemel tiegħi u ma’ xiex qed insuq iż-żiemel tiegħi.  Jekk iż-żiemel tiegħi qed insuqu mal-ħmir, jien għandi ċans nerbaħ ħafna iżjed milli kieku qed insuq iż-żiemel tiegħi mal-istalluni u allura l-kuraġġ bħala valur hu wieħed mill-aktar valuri importanti. 

“A free society provides opportunities or success but success is not easy.  Only those who have the confidence to take risks and the courage to persevere have the best chance to thrive and succeed.”

Min jaqta’ qalbu, min m’għandux kuraġġ, min iħossu inferjuri, min m’għandux biżżejjed stima fih innifsu ma jasalx.  Kważi kważi tista’ taqbad is-soċjetà Maltija, u tkejjel il-kunfidenza tat-tfal mill-achievements tagħhom.  Għandna tfal li mhumiex kunfidenti fihom infushom b’mod gravi, u jkunu ħarġu mill-iskola lanqas jafu jiktbu u jaqraw, imbagħad tkompli tiela’ bl-iskali.  Jiġifieri l-kuraġġ huwa fattur primarju fundamentali biex in-nies ikunu jistgħu jaspiraw u joħolmu u jagħmlu dak li jaspiraw.  Tfal li m’għandhomx il-kuraġġ ħafna drabi lanqas jaslu biex jaspiraw u joħolmu, u jekk tistaqsihom ta’ 15 u 16-il sena x’jixtiequ jagħmlu b’ħajjithom, ġieli lanqas ikunu jafu.  Jgħidulek li ma jafux.  Jekk tistaqsihom x’se jagħmlu wara l-“O” levels jgħidulek issa jaraw kif imorru u mbagħad jaraw għax ma jkunux jafu.  Lanqas biss ikunu jafu jekk hux se jgħaddu mill-“O” levels għax mhux qed jistudjaw biżżejjed u lanqas ikollhom il-kunfidenza li jemmnu fihom infushom biżżejjed biex jistudjaw u bħalma jgħaddu 10,000 tifel u tifla mill-“O” levels, jgħaddu huma wkoll.

It-tieni valur jew kwalità importanti ħafna għas-soċjetà li qed ngħixu fiha llum hija r-responsabilità.  

“To know right from wrong, the ability to recognise one’s obligations and to accept the consequences of one’s decisions.  This is achieved by experience and the choices children make and the consequences that follow.  Choices about anything that are the result of exploration and coming to know.”

Issa meta qed nitkellmu fuq responsabilità, dawn huma kollha valuri li qed insemmu li għandek bżonn ħafna ħin biex tgħallimhom lill-uliedek.  Irid ikollok ħafna paċenzja, ħafna kuraġġ, ħafna responsabilità int stess u ħafna ħin, li sfortunatament ma tantx għandna, biex tkun tista’ tgħaddihom lil uliedek.  Ħafna drabi lit-tfal ma noqogħdux ngħidulhom biex jagħżlu bejn din, din u din ħalli jkunu jafu x’jiġifieri tagħżel, imbagħad jekk int tagħmel l-għażla l-ħażina, titgħallem.  Ħafna drabi nippreparawlhom kollox aħna.  Ħafna drabi nifirxulhom it-tapit u dan anke minħabba l-perception tagħna lejn it-tfal. 

Sur President, din forsi xi ħaġa li messni semmejtha aktar qabel li t-tfal illum saru kważi teżor. M’għadhomx kif kienu fl-antik.  Fl-antik kien asset li jkollok it-tfal.  Aktar ma jkollok tfal aktar għandek min jaħdem l-għalqa u aktar għandek min jieħu ħsiebek meta tixjieħ.  Illum għandna ħafna servizzi institutionalised li qabel kienet toffrihom il-familja bħall-kura tal-anzjani, allura t-tfal m’għadhomx jagħtu kura lix-xjuħ u għalhekk m’hemmx għalfejn ikollok għaxart itfal biex ikollok imqar erba’ bniet biex iduru bik jew is-sitta l-oħra irġiel jieħdu ħsieb l-għalqa jew biex taqla’ aktar flus.  Is-sens komuni tal-familja beda jonqos mal-industrijalizzazzjoni, mal-progress u wkoll mal-idea ta’ institutionalisation tas-servizzi bħall-edukazzjoni.  Illum hemm l-edukazzjoni u m’għandekx edukazzjoni tal-one plus one, tal-Ingliż jew it-Taljan mid-dar.  Dawn huma kollha bidliet li ġabu u ħallew effett fuq is-sens ta’ dak li aħna rridu nagħtu lil uliedna. 

Biex it-tfal jieħdu dawn, m’għadhomx ikunu taħt għajnejna biss imma taħt għajnejn id-dutturi, taħt għajnejn l-għalliema u ta’ nies oħrajn li qed jieħdu ħsieb jagħmlu minn kollox biex iwettqu dak li qabel kienu jwettqu l-ġenituri jew il-familja estiża d-dar.  Allura aħna rridu nippreparaw lit-tfal b’modi differenti u r-responsabilità tgħinhom biex jikkommettu ruħhom u jimxu ma’ dak li jkunu kkommettew ruħhom għalih u jkunu lesti li l-għażliet tagħhom iħallsu l-konsegwenzi għalihom.  Dawn ivarjaw minn għażliet bħal jekk tilbisx il-ġakketta l-irqiqa jew il-ħoxna u l-papa qal li l-ġakketta l-ħoxna aħjar għax illum il-kesħa.  Jekk nagħżel il-ġakketta l-irqiqa u meta noħroġ barra nħoss il-kesħa, nitgħallem li darb’oħra rrid nilbes il-ġakketta l-ħoxna.  Jekk jien se nkun ditattur allura t-tfal dik l-esperjenza ma jgħaddux minnha u ma jitgħallmux.  Ma jitgħallmux jekk jien bħala ġenitur m’għandix ħin allura ngħidlu: Ejja ilbes il-ġakketta għax sar il-ħin, u din trid tilbes ġakketta għax li ngħid jien.  Jiena mhux se nidħol f’aktar dettal dwar dan għax dawn huma dettalji ta’ parenting courses li normalment isiru mal-ġenituri.  

Il-kooperazzjoni hu valur u kwalità importanti ħafna fid-dinja tal-lum għax aktar ma jgħaddi żmien aktar tara li hemm bżonnha.  Issa hawn nixtieq nagħmel parentesi ċkejkna li dawn huma ideat li normalment neħodhom meta niftaħ il-gazzetta l-Ħadd, immur fuq is-sezzjoni tal-classified, inqalleb u nara xi jridu fid-dinja tax-xogħol.  Illum mhux kwalità waħda jridu fid-dinja tax-xogħol imma superman u superwoman!  Mela lit-tfal irriduhom kapaċi jaħdmu għal rashom weħidhom, anke jekk b’superviżjoni.  Trid tkun kapaċi tikkopera f’team, trid tkun kapaċi tikkollabora within the organisation u anke barra mill-organizzazzjoni, tuża l-kompjuter eċċ. li mhux biss huma akkademiċi imma wkoll soċjali.  Ħafna minnhom, meta tibda tara ssib li huma kwalitajiet soċjali.  Jekk jien qabel kont nimpjega avukat, kont nara li dan jaf il-liġi sewwa.  Illum mhux biżżejjed li tkun taf il-liġi sewwa, imma jekk tafx tmur man-nies, tkunx taf taħdem f’team, tkunx kapaċi taħdem waħdek mingħajr ma jkollok min ikun fuqek.  Jekk ma jkollokx dawn il-kwalitajiet ma ssibx xogħol.  Dawn huma l-kwalitajiet li nfittxu.  Dan anke barra minn Malta, meta inti tmur tagħmel interview issib li l-kooperazzjoni hija parti importanti. 

“Being part of groups is in human nature.  Democracy is based on the notion that none of us is as smart as all of us.  Individual success depends on how one integrates in groups.  Co-operation skills are learned in the family and require effective communication and a spirit of mutual respect.”

Din hija xi ħaġa li kważi kważi titgħallimha fil-familja.  Jekk ma titgħallimhiex fil-familja ma titgħallimha qatt, għax titgħallimha fi sfera ta’ imħabba fejn tħossok safe u naħseb li dawn il-valuri kollha nitgħallmuhom jekk inħossuna safe.  Jekk le, ninqatgħu għalina weħidna u ma nikkollaboraw qatt ma’ ħadd imma naħsbu għal rasna biss. 

Meta nistudjaw is-sitwazzjoni soċjali sħiħa nibdew naraw ħafna kontradizzjonijiet.  Pereżempju l-koperazzjoni u l-iskola, is-sistema edukattiva li tibda kif tidħol l-ewwel darba l-iskola u tagħmel eżami.  Kemm qed ngħallmuhom lit-tfal ikunu koperattivi imma mhux individwalisti?  Pjuttost qed ngħallmuhom biex jaħsbu għal rashom, jistudjaw ħalli jgħaddu mill-eżami u mbagħad meta jagħlqu l-25 sena jġibu d-degree.  Jien esperjenzi personali l-università kelli.  Min jaf kemm mort l-università nfittex ktieb, naf li kien hemm tlieta u ma nsibx wieħed u nsir naf li pereżempju jkunu ħaduhom tliet persuni apposta, ftiehmu bejniethom biex jieħdu tlieta biex ħaddieħor ma jsibhomx.  Dan qed insemmih biex taraw is-sens ta’ kompetizzjoni fiex iwassal.  Imbagħad skoprejt wara li kien hemm kważi dan is-sens ta’ kattiverja biex ħaddieħor ma jsibux, ma jkunx jista’ jistudja u ma jgħaddix mill-eżami.  Niftakar atmosfera fejn kulħadd jeqred li m’għandhomx ċans jistudjaw, ma jridu jagħmlu xejn għax għajjew u mbagħad l-istess studenti li l-aktar jeqirdu u jgergru jkunu dawk li jgħaddu.  Ma jkunux raqdu bil-lejl u marru jistudjaw biex jiġu minn ta’ quddiem.  Jiġifieri dan hu s-sens tal-kompetizzjoni u taraha anke fid-dinja tax-xogħol fejn negozjanti jeqilbuha lil negozjati oħra u kulħadd jara kif se jfotti lil ħaddieħor.  Interessanti li dan hu valur veru importanti speċjalment, f’dinja, f’soċjetà li hija demokratika, fejn kulħadd għandu d-dritt li jsemma leħnu, kulħadd għandu dritt ikun parti minn xi ħaġa akbar minnu li fiha jiġi meqjus u kkonsidrat. 

Importanti wkoll il-komunikazzjoni effettiva.  Issa dawn l-iskills irridu nitgħallmuhom meta nkunu żgħar.  Mhux qed ngħid li ma titgħallimhomx meta tikber għax imbagħad tista’ tirranġa ħafna affarijiet, imma kieku aħna ġenituri li lit-tfal nippromwovulhom mezzi u modi ta’ komunikazzjoni effettivi minn ċkunithom, dawn jikbru bihom u jgħixu bihom u jitgħallmuhom mingħajr problemi ta’ xejn.  Meta tkun rajt lill-ommok u l-missierek dejjem jiġġieldu u jagħtu u jidgħu biex jirraġunaw bejniethom, int dak li se titgħallem tagħmel.  Meta mbagħad tkun kbirt u jkollok lil martek, it will cost you more biex int  titgħallem xi ħaġa ġdida għax l-ewwel trid tneħħi l-ħmieġ li tgħallimt meta kont żgħir li hija xi ħaġa diffiċli ħafna, imbagħad iddaħħal xi ħaġa friska f’moħħok.  It will cost you more anke fi flus għax int trid tmur għand it-terapista u għand il-psikologu biex jgħinek tikkomunika aħjar u trid tagħmel il-korsijiet.  Dan meta dawn l-affarijiet nistgħu nitgħallmuhom b’mod naturali fi tfulitna minn meta nkunu żgħar għax naraw in-nies ta’ madwarna jikkomunikaw b’mod effettiv u jieħdu dak li għandhom bżonn jieħdu u jaslu fejn għandhom jaslu b’mod assertiv mingħajr vjolenza u irtirar żejjed ukoll. 

Fattur ieħor importanti hu l-istima personali.  Hemmhekk għamilt slide imsejħa “Seven ways to improve your self esteem.”  In-nota hi; 
“Children who believe they are worthwhile human beings with plans and dreams that are worthy of respect, have the best chance of thriving.  High self esteem fosters courage and responsability.  Self esteem is linked with better achievement and improved quality of life.”

Ħafna drabi tara ħafna tfal b’self esteem baxxa minħabba l-kritika li jkunu rċevew u ħafna drabi ġieli anke meta tfaħħarhom, it-tfal li huma sensittivi jaħsbu li qed tgħaddihom biż-żmien u tikkritikahom.  Aħseb u ara meta tikkritikahom realment, meta kull messaġġ li jirċievu hu kemm int injorant, u int oqgħod kwiet u tindaħalx, ma tifhimx u dawn it-tip ta’ kummenti.  It-tfal li jemmnu li huma validi fis-soċjetà huma dawk li se jikkontribwixxu l-iżjed fis-soċjetà.  Issa xi kultant ovvjament taħdem bil-kontra.  It-tfal li ma jkollhomx self esteem għax ikunu kkritikati veru mill-ġenituri tagħhom jew mit-tuturi meta jkunu qed irabbuhom, jisfidaw u jikbru aktar. Ikun hemm dan l-element ukoll però normalment is-self esteem jaffettwa l-kwalità u l-effettività tal-individwu fis-soċjetà. 

Issa meta niġu għat-trobbija u nibdew naħsbu f’dawn il-valuri kollha, jien semmejt erbgħa primarji biex ngħid hekk, għax huma l-erba’ valuri, jiġifieri self esteem, kooperazzjoni, responsabilità u kuraġġ, huma l-aktar erba’ valuri li t-tfal tal-lum għandhom bżonn biex issemmgħu leħinhom għax irid ikollok il-kuraġġ biex issemma’ leħnek, irid ikollok ir-responsabilità li dak li tgħid tgħidu b’ċertu responsabilità u mhux taqbad u tfajjar bl-addoċċ.  Trid issemma’ leħnek b’mod li int qed tibni fuq dak li qed jagħmel ħaddieħor mhux biex tkissru imma biex tibni lilek innifsek.  L-interess personali jrid jispiċċa u jsir interess kollettiv.  Irid ikollok l-istima li temmen fik innifsek li n-nies se jisimgħuk, se jaħsbu fuq dak li għedtilhom, se jirrispettaw u se jirriflettu fuqu.  F’din id-dinja għandna bżonn naħsbu wkoll fuq il-mod kif aħna rridu nittrasmettu dan. 

Primarjament jekk wieħed ifittex, isib li hemm tliet tipi primarji ta’ trobbija tat-tfal, għandek is-sistema dittatorjali, is-sistema permessiva u s-sistema awtoritattiva.  Is-sistema dittatorjali hija sistema fejn għandek xi ħadd li qed jiddetta dak kollu li jiġri u jekk ma tagħmilx li ngħid jien, hemm il-konsegwenzi.  Il-permessiv hu dak li jħallik tagħmel li trid, tirranġa int u tagħżaq u tirsisti waħdek.  L-awtoritattiv hu dak li hu bbilanċjat bejn dak li joffri struttura tajba li fiha t-tfal jikbru u fl-istess ħin ikun gwida u ispirazzjoni wkoll.  Is-sitwazzjoni kurrenti hija li ħafna ġenituri jħossuhom mitlufa.  They do not know what is expected of them anke mill-Istat.  Confusing messages they receive hinder their reactions and polarise them into one of the two extremes. Issib li ħafna ġenituri llum jaqgħu taħt iż-żewġ kategoriji estremi, jew awtokratiċi u jiddettaw huma u li jgħidu huma biss jew permessivi u jħallu lit-tfal jagħmlu li jridu.  Ir-raġuni ħafna drabi hija għax hemm messaġġi inkongruenti li qed jingħataw. 
Pereżempju hemm konfużjoni dwar abbuż fuq it-tfal.  Pereżempju ħarġet il-linja freephone 179, fil-familja ħadd ma kien informat u f’daqqa waħda t-tfal bdew jiġu informati mill-iskola li għandhom il-179 u għandhom dritt iċemplu.  Għamilna kummissarju tat-tfal u m’għamilniex kummissarju tal-ġenituri allura t-tfal qed jiġu informati, marru d-dar u qaluli jekk tħares lejja bl-ikrah inċempel 179 u jiġi s-social worker.  Il-preparazzjoni għall-ġenituri hija importanti daqs kemm kienet il-preparazzjoni għat-tfal.  Iva nagħmilha l-linja freephone 179 imma trid tkun parallela mal-178 li l-ġenitur jista’ jċempel u jgħid li għandu diffikultà fit-tifel għax pereżempju ma jistax jaqbad tarfu.  Dawn huma affarijiet li nismagħhom.  Għadu kemm kelli telefonata riċenti fejn qaluli li jekk iċċempel il-178 jgħidlek li hawn dawn it-tliet professjonisti jaħdmu b’mod privat u jħeġġek tmur għand wieħed minnhom għax ma jistgħux jaqduk imma jekk iċempel tifel fuq 179 u jgħid li missieru qed isawtu, mill-ewwel jiftaħ il-bieb u jsib il-pulizija jew lis-social worker fuq il-ġenitur.  Jiġifieri dawn huma affarijiet li lill-ġenituri mhux jgħinuhom imma jħawduhom, u r-riżultat hu li nħalli lit-tfal jagħmlu li jridu għax ma nistax ngħolli idi fuqhom u ma nistax nikkontrollahom.  Issa mhux qed ngħid li għandna ngħollu jdejna fuq it-tfal imma li qed ngħid hu li lill-ġenituri għandna nedukawhom daqskemm għandna nedukaw lit-tfal. 

Hawnhekk ktibt ukoll:

“The increasing institutionalisation of parenting might not be a good idea.  Are parents being deprived from the possibility of forming a good bond with the children?  What are the possibile implications?”

Aħna bħala ġenituri llum għandna ħafna u ħafna kompetizzjoni.  It-tfal mhux biss joqgħodu fuq l-internet jagħmlu chatting u jisimgħu opinjonijiet ta’ nies differenti imma jmorru l-mużew kif konna nagħmlu aħna qabel, imorru l-iskola, imorru l-isports, imorru għaqdiet oħrajn u ħafna għaqdiet soċjali wkoll u qed jisimgħu ħafna vuċijiet differenti.  Sirna veru familji post-moderni fejn ir-realtà u l-verità assoluta m’għadhiex teżisti.  M’hemmx verità assoluta.  It-tfal jibdew jiddubitaw mill-affarijiet li jgħidulhom il-ġenituri meta jkunu ħafna iċken milli konna niddubitaw aħna mill-ġenituri tagħna.  Meta missieri kien jgħid hekk jew ommi kienet tgħid hekk, jien kont nibqa’ nemminha sa 18, 20 sena.  Illum it-tfal jibdew jiddubitaw lill-ġenituri ġieli anke ta’ ħamsa u sitt snin.  Tibda tgħid: Imma possibbli qed nara lil dawn it-tfal quddiem għajnejja? 

Din bilfors li qed timplika fuq it-tip ta’ bond li t-tfal qed jiżviluppaw mal-ġenituri tagħhom.  Il-fatt li aktar ma jgħaddi ż-żmien aktar qed nieħdu t-tfal fl-iskola minn età iżgħar, aktar qed innaqqsu l-ħin mal-ġenituri u allura l-ġenituri għandhom il-vuċi tagħhom, is-saħħa dejjem tiċkien u tiġi parallela u ugwali daqs il-vuċijiet l-oħra li qed jisimgħu jekk mhux inqas, għax qed iqattgħu iżjed ħin l-iskola, il-mużew, l-isports u lil hinn u lil hawn milli mal-ġenituri tagħhom.  Meta jien staqsejt ħafna ġenituri kemm iqattgħu ħin mat-tfal realment, jiġifieri jilagħbu logħba jew jgħidu kelma, jew joħorġu flimkien, ħafna ġenituri jgħidulek li mhux żgur iqattgħu nofs siegħa fil-ġimgħa.  Jiġifieri mhux ma jkunux id-dar il-kumplament tal-ħin imma l-papa jkun fuq il-kompjuter, il-mama għandha x’tagħmel, ħuthom qed jagħmlu x-xogħol tagħhom u dan mhux ħin flimkien.  Dak hu ħin fejn kulħadd qiegħed għal rasu. 

Imbagħad il-presentation tkompli hekk:

“Childcare never replaces the bondage between the child and the parents and thus the child should have a good relationship with the carer and not with the mother and father. Serial attachment between child and carers can also be damaging to the psychological development of the child.”
Mhux qed ngħid li ċ-childcare centers huma ħżiena.  Kien hemm żmien fejn kont nemmen li m’għandhomx jeżistu imma rajt ħafna riċerki dan l-aħħar u bdejt bil-mod il-mod naġġusta l-pożizzjoni tiegħi wkoll għax quddiem ir-riċerka rridu nbaxxu rasna lkoll, inkluż jien.  Dan ngħidu minkejja li għadni mhux daqshekk konvint għax hemm ħafna riċerka kontradittorja.  Daqskemm hemm riċerka tgħid li hemm ċertu dubji, hemm ċertu riċerka li tgħid li hemm ċerti asserzjonijiet, jiġifieri d-dubju jibqa’ bilfors.  Naħseb li tkun qed tagħmel ħażin b’dawn l-affarijiet li tkun konvint 100%.  Wieħed irid jara l-kwalità li hija applikata ħafna fir-riċerka.  Il-kwalità tad-daycare center tat-tfal, it-training tat-teachers, il-livell ta’ training li jkollhom, l-esperjenza li jkollhom, l-ambjent fiżiku u hemm riċerki li juru li l-ambjent fiżiku tad-daycare center huwa aktar powerful mit-trainer innifsu. 

THE CHAIRMAN:  Se nwaqqfek minuta.  Ma taħsibx li l-fatt li nibdew nibagħtu lit-tfal kmieni ħafna l-iskola b’mod kontradittorju jnaqqas u jieħu mill-ħin li suppost it-tfal għandhom bżonn jagħmlu mal-ġenituri tagħhom?  L-Istat jew inkella s-soċjetà qed tipprovdi servizzi ġodda għax illum il-ġenituri, minħabba l-esiġenzi naturali, finanzjarji, sejħilhom li trid, sar għandhom inqas ċans mat-tfal.  Jiġifieri min-naħa inti qed tgħidilna kemm qed nindunaw li hu ħażin li l-ġenituri mhux qed ikollhom ħin għal mat-tfal u fl-istess ħin, qed tgħid li tbaxxi rasek quddiem ir-riċerka imma xorta tibqa’ dubjuż ħafna dwar il-fatt li ċ-childcare centers huma neċessità fin-nuqqas ta’ ġenituri. 

Illum il-ġenituri għandhom ħafna affarijiet oħra u allura bilfors irridu nirrikorru lejn dawn iċ-ċentri u servizzi.  Finalment m’għandniex triq oħra li nistgħu nagħmlu, imma biex inkunu konxji tad-deċiżjonijiet tagħna, x’effett jista’ joħloq fuq uliedna l-fatt li qed inpoġġuhom f’childcare centers jew ċentri oħrajn kważi trabi ta’ sena?  Nifhem li kważi ma jkunx hemm triq oħra minħabba ċ-ċirkostanzi, imma l-punt tiegħi hu li tajjeb li nkunu kritiċi tal-imġieba tagħna ħalli nkunu nafu xi prezz se nħallsu.  Jien ma niddejjaqx li nkunu kritiċi biex naraw xi prezz se nħallsu.  Issa r-raġunijiet għaliex qed nirrikorri li nagħmlu hekk jistgħu jkunu varji, imma naħseb li bħala Kumitat irridu nitfgħu għajnejna anke fuq x’jista’ jkun l-effett soċjali kemm fuq it-tfal infushom u kemm fuq is-soċjetà meta qed nibagħtu lill-uliedna daqshekk kmieni f’dawn is-servizzi.

ONOR. JUSTYNE CARUANA:  Tajjeb li tkun taf xi prezz se tħallas però jiena ma naqbilx mal-frażi “li taqbad u titfa’ t-tfal fiċ-childcare centers” għax mhux il-każ.  Ħafna drabi jkollok ommijiet li bi tbatija kbira jkollhom iħallu lit-tfal warajhom fiċ-childcare centers.  Anke li tħallihom warajk għand in-nanna hija iebsa, aħseb u ara li jkollok tħallihom għand il-barranin, u dan anke f’ambjent li jkun hemm l-istandards u l-ambjent ikun regolat kif suppost.  Però ovvjament imbagħad trid tara affarijiet oħra x’jistgħu jgħinu biex dik l-omm ma tkunx kostretta tagħmel dawn l-affarijiet.  Għalhekk imbagħad jidħlu l-family friendly measures, u l-kunċetti tal-flexitime li għadu ma daħalx.  Għandek ukoll il-job sharing u l-addattament li l-missierijiet iridu jikkontribwixxu aktar biex ikun hemm aktar bilanċ.  Dawn huma affarijiet li lanqas huma fil-mentalità tagħna aħseb u ara kif tista’ titkellem fuqhom bħala soluzzjonijiet alternattivi.  Anke l-mentalità taċ-childcare centers hija xi ħaġa pjuttost riċenti. 

THE CHAIRMAN:  Jien naqbel ma’ dan li qed tgħid l-Onor. Justyne Caruana.  Huwa mod ieħor ta’ kif qed tara r-realtà li kont qed nitkellem dwarha jien.  Jiena nifhimha l-ħtieġa li jkollna dawn il-friendly family measures, u biex nifhmu aktar din il-ħtieġa rridu nifhmu aktar xi ħsara nkunu qed nagħmlu soċjalment meta qed nibagħtu t-tfal daqshekk kmieni l-iskola, f’childcare centers jew inħalluhom man-nanniet.  Ftit ilu hawnhekk kellna laqgħa fejn l-edukaturi, pereżempju, jkollhom kważi tliet tipi ta’ parenting, l-iskola, il-ġenituri u anke n-nanniet jew l-extended family.  

Jien qed ngħid biex nanalizzaw il-ħsara  biex finalment nifhmu aktar il-ħtieġa li jeħtieġ li jkollna aktar family friendly measures biex nikkombattu ħalli nnaqqsu minn din il-ħsara.  Jien naħseb li tista’ tkun il-ħidma tagħna anke bħala Kumitat li nifhmu aktar il-ħtieġa li jkollna family friendly measures.  Imma l-ewwel irridu nifhmu l-prezz u l-ħsara li ma nafux li qed nagħmluha, ta’ dak li qed nagħmlu.  Hawnhekk la nixtieq nixgħel il-bozza l-ħamra u lanqas il-ħadra, imma almenu nixegħlu l-oranġjo biex ninstembħu u nistaqsu jekk hux qed nagħmlu ħsara. 

DR CHARLES AZZOPARDI:  Din hija mistoqsija li biex tirrispondiha trid il-ħsieb imma hija interessanti ħafna.  U qed nieħu pjaċir li dan li se ngħid qed jiġi recorded għax forsi 20 sena oħra jerġa’ jiġi rivedut minn min ikun hawn.  Jien nista’ naqsam magħkom l-esperjenza tal-Ingilterra u x’ġara f’dawn l-aħħar 25 sena minn mindu saru dawn il-bidliet li qed nesperjenzaw illum f’Malta.  Jien ma ltqajtx ma’ letteratura biex nikkonferma dan, biex inkunu ċari, u m’hemmx link ta’ kawża, imma jien konvint minnu meta nara dak li aħna llum fil-psikoloġija ngħidulu attachment, jiġifieri s-saħħa psikoloġika li individwu jikseb meta jkun attached m’ommu u ma’ missieru b’mod b’saħħtu, tajjeb, b’mod sigur li tippermettilu jimraħ u jesplora d-dinja ta’ madwaru.  Is-self esteem u s-sense of security tiegħi bħala individwu rrid inġibu meta jien naf li jiġri x’jiġri, bħala tarbija, nista’ mmur fuq ommi u ommi se tkun hemm tilqagħni b’idejha miftuħa mingħajr kondizzjonijiet ta’ xejn.  Dik lili tagħtini sens kbir ta’ individwalità, saħħa psikoloġika kbira li jien nista’ nimraħ u nesplora u mmur fejn irrid għax naf li jiġri x’jiġri ommi se tilqagħni lura d-dar.

Il-fatt li lil uliedna nifirduhom mill-ġenituri tagħhom meta jkunu żgħar żgur se jħalli xi marka jew oħra fejn tidħol l-attachment.  Il-problema ta’ dan l-attachment mhuwiex li inti ma tkunx attached biżżejjed ma’ ommok jew ma’ missierek.  Kieku dik problema solvuta, imma dak hu l-attachment style.  Dan ngħidulu stil ta’ attakkament, stil ta’ attachment, li jien niżviluppa fir-relazzjoni m’ommi u ma’ missieri u se nirreplikah fir-relazzjonijiet tiegħi meta nikber, speċjalment f’relazzjonijiet intimi.  Jien li ma kontx kapaċi nattaċċja ma’ ommi tajjeb u ma’ missieri tajjeb, kif se nattaċċja ma’ marti tajjeb?  Kif se nattaċċja mal-kollegi tajjeb?  Se jkolli problemi soċjali, u llum, dawn il-problemi soċjali, problemi ta’ relazzjonijiet ngħidulhom personality disorders, huma diagnosable mill-psikjatrija, huma klassifikati fil-lista tal-mard mentali u ngħidulhom personality disorders.  Fiż-żgħar u llum anke fil-kbar ngħidulhom attachment disorders li ħafna drabi jiġu riflessi fi problemi relazzjonali serji, fl-inkapaċità li jien inżomm relazzjoni intima ma’ xi ħadd.  Allura mbagħad ir-rata ta’ divorzju se tiżdied, is-separazzjonijiet se jiżdiedu, u t-tfal li m’għandhomx missier u omm...

ONOR. JUSTYNE CARUANA:  Dan l-aħħar qed nitkellmu ħafna wkoll fuq emotional disorders, fejn inti, minħabba din il-karenza emozzjonali... 

DR CHARLES AZZOPARDI:  Bħala klassifikazzjoni ma teżistix “emotional disorders” imma tintuża popolarment.

ONOR. JUSTYNE CARUANA:  Qed niltaqgħu ħafna magħha.

DR CHARLES AZZOPARDI:  Imma ma teżistix.

ONOR. JUSTYNE CARUANA:  Fil-fatt qed narawha ħafna fil-każijiet tal-annullamenti, meta jkollna r-relazzjonijiet ta’ defender of the bond u r-relazzjoni ta’ psikologi, fejn qed jistressjaw ħafna li llum, fil-lack of the discretion għandek ukoll dan l-emotional detachment.  Qed jiġi enfasizzat ħafna dan l-aspett emozzjonali fir-relazzjonijiet.

DR CHARLES AZZOPARDI:  Dażgur!

ONOR. JUSTYNE CARUANA:  Kif ġaladarba qed nitkellmu fuq dan is-suġġett forsi anke tista’ tagħtina xi background fuq il-karenza effettiva u l-mankanza tal-affetti minn meta tkun żgħir u mbagħad kif iġġorrha meta tikber.  Imbagħad forsi tgħidilna kif tista’ eventwalment tiġi indirizzata.

ONOR. ANTHONY ZAMMIT:  It can lead to the other extreme, where you have the mummy’s boy.

DR CHARLES AZZOPARDI:  Hekk hu!  Eżatt!

ONOR. ANTHONY ZAMMIT:  He’s so attached to the mother that it’s going to influence also his relationship in a marriage.  Jien fil-fatt nagħti tort lis-soċjetà.  Is-soċjetà żviluppat u nbidlet verament malajr u the demands of society żdiedu, the expectations of society żdiedu.   Dan kollu ħalla influwenza fuq il-familja.

DR CHARLES AZZOPARDI:  Definitely!

ONOR. ANTHONY ZAMMIT:  Għandek a changing society u l-familja ma setgħetx tadatta ruħha għal dan it-tibdil fejn I want more.  Allright, jien irrid iżjed, mela għandi bżonn iktar flus, mela l-mara se toħroġ taħdem u se jbatu t-tfal.  Għax dak xtara l-karozza jien irrid u nixtieq il-karozza.  

DR CHARLES AZZOPARDI:  Hekk hu!
ONOR. ANTHONY ZAMMIT:  The expectations and demands.  Għax allura jien anke fil-livell tas-soċjetà irrid nitla’.  From a lower class I want to go up to the middle class and the upper class.

DR CHARLES AZZOPARDI:  Hemm is-sens ta’ kompetizzjoni individwalista wkoll.

ONOR. ANTHONY ZAMMIT:  X’ġara?  L-upper class has divided itself into an upper class and a lower upper class.  Il-middle class għamlet l-istess.  Allura jien dejjem qiegħed naspira għax is-soċjetà qiegħda timbottani.  Kollox sew, educational wise dan huwa aħjar, għax huwa aħjar jekk ikollok il-possibilità tal-edukazzjoni dan iż-żmien.  Mela għandi possibbilitajiet li qegħdin hemm, is-soċjetà ddur fuqi u tgħidli għax jien ma wżajtx il-possibilitajiet.  Mela I have to try to go for my possibility, I have to go for my possibilities.  And it’s a rat-race.  Int semmejt l-employment u l-business.  X’ġara?  Bħalma għidt inti, dog is eating dog.  Anke fil-professjoni, dog is eating dog.  Fil-fatt hemm rat-race that is happening in the society.  This is effecting our families, it is effecting the relationship between the children and the parents, the parents and the children.  

Imbagħad niġu naqra għan-nanniet, li għandhom forsi ideat ta’ qabel.  Il-problema hija li trid tipprepara lit-tfal mhux għas-soċjetà li għandek issa, imma you have to think for the future, fil-futur kif se tkun is-soċjetà.  Hemm qiegħda the crux of all this.  Jien pereżempju ngħid li kont imrobbi f’familja li għal żmieni it was very outgoing.  Jien ġej minn żewġ familji ta’ business kbir.  Il-papà, meta kien jiġi d-dar filgħaxija konna l-ewwel ħaġa rridu nieklu filgħaxija lkoll flimkien, irridu nistennew lill-papà, so there was the unity in the family.  Kif nispiċċaw konna nistudjaw, però stenna lill-papà, għax jien irrid niddiskuti ċertu business mal-mamà.  Dan meta konna żgħar, jiġifieri ta’ sebgħa jew tmien snin.

DR CHARLES AZZOPARDI:  Hekk hu!
ONOR. ANTHONY ZAMMIT:  Kien iżommna hemm u kien jgħidilna li jekk ikollna xi domandi, nistaqsuhom.  So he was also pushing our self-esteem.  

DR CHARLES AZZOPARDI:  Hekk hu!

ONOR. ANTHONY ZAMMIT:  Jiġifieri, the family finances, the big finances.  Jien, ta’ sitt snin kont naf x’qed jiġri!  Qed tifhem?

DR CHARLES AZZOPARDI:  Hekk hu!

ONOR. ANTHONY ZAMMIT:  Għal dak iż-żmien.

DR CHARLES AZZOPARDI:  Kienet xi ħaġa avvanzata.

ONOR. ANTHONY ZAMMIT:  Kienet avvanzata ħafna.

ONOR. JUSTYNE CARUANA:  Kemm għadha ssir imma?
ONOR. ANTHONY ZAMMIT:  M’għadhiex!  In a way din il-ħaġa lili ppreparatni għall-futur, tatni my self-esteem, u anke the drive to move forward, anke fl-edukazzjoni.  Dak li kien bena missieri fija dak iż-żmien lili ppreparani għal issa, mela s-soċjetà imxiet, imxiet bil-ġenn u bil-ġiri.  Dan li kien isir id-dar tagħna issa mhux qed isir!  Trid tqis li s-soċjetà se tkompli miexja ‘l quddiem, mhux se ngħidlek if it will improve or not, and this jungle that we have at the moment...  (Interruzzjonijiet)  Dażgur, dik jungle fl-edukazzjoni.  Anke jien niftakar li l-Università kien hemm min jgħid li ma jistudjax imbagħad bil-lejl ikun qed jistudja.  Dan biex huma jagħtu l-impressjoni:  U inti għamel bħali, u ejja mmorru l-club.

ONOR. JUSTYNE CARUANA:  Biex niċċara; fil-personality assessment scale li qed nużaw dan l-aħħar qed nidħlu ħafna fuq l-emotional maturity.  Din li ridt ngħidlek għax ma ftakarthiex sew.  Avoidant personality disorder, fejn ma tkunx kapaċi tistabilixxi relazzjonijiet minħabba li meta tkun żgħir...  (Interruzzjonijiet)
DR CHARLES AZZOPARDI:  Hemm lista ta’ tliet gruppi ta’ personality disorders.

ONOR. JUSTYNE CARUANA:  Veru, imma peress li dan l-aħħar qed nitkellmu iktar fuq dawn l-affarijiet, xtaqt iktar informazzjoni.  Nieħu l-opportunità nitgħallem ftit fuq dawn l-affarijiet.

THE CHAIRMAN:  Dan huwa punt tajjeb li qed titkellem fuqu l-Onor. Caruana għax importanti li bħala politiċi nkunu nafu kif se nħarsu lura lejn is-soċjetà, x’qed jiġri, u allura anke minn hawn x’messaġġi rridu noħorġu.  Għax kif għidt inti fil-bidu, aħna bħala politiċi rridu naraw x’tip ta’ suġġerimenti noħolqu minn dak li nisimgħu.

Nagħti l-kelma lill-Onor. Carmelo Abela u wara lill-Onor. Michael Gonzi.

ONOR. CARMELO ABELA:  Fil-fatt dan kollu beda miċ-childcare centres.  Biex inkompli mal-kollegi tiegħi, li s-soċjetà tinbidel hija xi ħaġa li ma nistgħux inżommuha, però rridu nilqgħu għaliha billi naraw x’azzjoni nistgħu nieħdu paripassu mat-tibdil li jsir.  Magħha norbot ukoll il-messaġġi li ngħaddu forsi bla ma rridu anke aħna l-politiċi stess.  Pereżempju dan l-aħħar semmejt – mingħajr ma ninstema sessista – li Malta għandna l-inqas rata ta’ parteċipazzjoni ta’ nisa fl-Unjoni Ewropea. 

THE CHAIRMAN:  Imma mhux b’mod uffiċjali.  Jien naħseb unofficially in-nisa kollha jaħdmu hawn Malta.

ONOR. CARMELO ABELA:  Mhu veru xejn!  Ejja nieħdu dik li l-istatistika uffiċjali qed tgħid, għax inkella anke jien nista’ inġebbdu fuq l-argument ekonomiku, għax għandek ħafna black economy wkoll, jiġifieri ejja nibqgħu fuq dak li huwa uffiċjali.  Meta nsemmu li hemm bżonn li nżidu l-parteċipazzjoni tan-nisa fid-dinja tax-xogħol ma ngħidux li għax ix-xogħol jagħtik valur għax inkella għandna persentaġġ ta’ nies, f’dan il-każ nisa, li mhumiex qed jikkontribwixxu għall-ekonomija.  Mela qed ngħidu li mara għandha toħroġ taħdem minħabba l-aspett ekonomiku u mhux ngħidu għaliex il-mara għandha d-dinjità tagħha u bħalma x-xogħol jagħti d-dinjità lir-raġel, jagħti d-dinjità lill-mara wkoll.

ONOR. ANTHONY ZAMMIT:  Lill-bniedem!

ONOR. CARMELO ABELA:  Nitkellmu fuq il-bniedem, issa jekk hux raġel jew mara huwa immaterjali.

DR CHARLES AZZOPARDI:  Imma bl-istess argument inkunu qed niddevalwaw ix-xogħol li l-mara għamlet dejjem.

ONOR. CARMELO ABELA:  Prosit.

DR CHARLES AZZOPARDI:  We are undermining that għax mhux xogħol li jħalli income.

ONOR. CARMELO ABELA:  Hekk hu!  Eżatt!  Il-punt l-ieħor huwa li kollox għandu l-konsegwenzi tiegħu.  Inti semmejt l-attachments, speċjalment fis-snin bikrin.  Aħna maħluqin raġel u mara.  Dak li tista’ tagħti l-omm fl-ewwel snin - issa jekk hux sena, sentejn, tlieta, jiddeċiedu l-esperti - ma jista’ jagħtih ħadd.  Dak huwa l-ħolqien, whether you like or not, naħseb jien hija xi ħaġa minn ewl id-dinja.  X’irridu aħna?  Nibagħtu messaġġ fejn ngħidu li l-ommijiet jekk jista’ jkun, joħorġu jaħdmu wara ftit xhur, wara sena, sentejn, u ma nagħtux valur lix-xogħol l-ieħor, il-vokazzjoni ta’ omm?  Għax imbagħad jidħlu l-punti li semmejt inti, fejn semmejt li jkollhom imorru għand terapisti u jonfqu l-flus.  Mela l-iskills li qabel kienu jieħdu fil-familja llum qed narmuhom però qed infittxuhom snin wara bil-konsegwenzi li dan iġib miegħu.  Mela kull deċiżjoni li nieħdu hemm il-konsegwenzi tagħha.  

Barra l-familja, li fiha nitgħallmu ħafna skills li forsi mhux dejjem nagħtuhom valur, għandek organizzazzjonijiet oħrajn bħal non goverment organizations.  Nista’ nieħu l-eżempju tiegħi. Jien, ta’ seba’ snin, tmien snin dħalt abbati, bħal ħafna tfal oħra.  Apparti mill-aspett reliġjuż tagħha, hemm il-fatt li inti bħala abbati tkun qiegħed bażikament fuq palk għax għandek artal iktar għoli u tista’ tgħid li huwa palk.  Kont nirreċta wkoll ma’ tal-youth centre.  B’dan il-mod tkun qed takkwista skill oħra kif tiffaċċja lin-nies.  Skill oħra hi li kultant tmexxi liturġija, allura tuża microphone.  Huma skills li jekk ma ħadthomx fil-familja, ħadthom minn għaqdiet oħrajn u ma titgħallimhom minn imkien iktar.  Tista’ mhux tmur l-Università u jkollok degree u masters, għax dawn minn imkien ma titgħallimhom.  Naħseb li rridu niddeċiedu x’irridu mid-dinja tal-lum.  Il-progress ma jista’ jwaqqfu ħadd, però jista’ jkun kontrollat, fis-sens li jkollna policies kif semmiet l-Onor. Caruana u kollegi tiegħi wkoll.

DR CHARLES AZZOPARDI:  Nagħtuh direzzjoni naħseb li nistgħu.

ONOR. CARMELO ABELA:  Nagħtuh direzzjoni u nakkomodawh, fis-sens li s-soċjetà tagħna tkun qed tipprovdi għal jekk omm trid trabbi lil uliedha hi.  Omm u missier, għax ma rridux inwarrbu r-responsabilità tal-missirijiet, imma żgur li fil-bidu nett l-irwol tal-omm ma jista’ jieħdu ħadd.

THE CHAIRMAN:  Is-Sinjura Claudine Portelli.

IS-SINJURA CLAUDINE PORTELLI:  Jien xtaqt ngħid li naqbel ma’ dak li għedt inti, però, bħala mara li qgħadt id-dar biex inrabbi t-tfal inħoss li mill-Gvern u mill-istituzzjonijiet jien m’iniex rikonoxxuta.

ONOR. CARMELO ABELA:  Naqbel miegħek.

IS-SINJURA CLAUDINE PORTELLI:  Il-Gvern ħareġ il-flus biex lili jgħallimni, studjajt u lħaqt, però mbagħad kienet deċiżjoni tiegħi u tar-raġel tiegħi li noqgħod id-dar inrabbi t-tfal.  U ovvjament għaliex stajt naffordja wkoll.  Però, illum il-ġurnata, qisek meta titkellem man-nies u jistaqsuk x’tagħmel, ngħidilhom li ma naħdimx u qiegħda d-dar...  Ma naħdimx, il-kelma ġġib hekk.

DR CHARLES AZZOPARDI:  Dan il-punt huwa interessanti ħafna għaliex ħafna drabi dan l-investiment finanzjarju li l-Gvern ikun għamel fik bħala mara biex inti tmur l-università u tistudja, mhux neċċessarjament jissarraf fi flus fid-dinja tax-xogħol, jista’ jissarraf f’ġenitur aħjar u iktar matur ma’ uliedu.

ONOR. ANTHONY ZAMMIT:  Dak veru.

IS-SINJURA CLAUDINE PORTELLI:  Qisu llum saret ħaġa tal-mistħija li mara hija mara tad-dar.

ONOR. CARMELO ABELA:  Xtaqt nikkonkludi l-argument tiegħi b’punt li semmejtu ftit tal-ġimgħat ilu anke fil-Parlament meta kellna diskussjoni fuq mozzjoni oħra.  Dakinhar kont għedt: Ejjew nagħtu valur bis-serjetà lil dawk l-ommijiet u dawk in-nisa li b’għażla, għax jista’ wkoll finanzjament, imma b’għażla, jibqgħu d-dar.  Xi kultant, bil-messaġġi li ngħaddu, qisu li jekk tibqa’ d-dar, qisu għandek xi ħaġa nieqsa u m’intix tikkontribwixxi ħafna.  Jien, il-mara tiegħi, b’għażla baqgħet id-dar.  Għandna żewġt itfal.  Bażikament il-piż tal-familja jaqa’ fuqha.  Forsi jien inserraħ ukoll fuqha u nagħmel żball.  Kieku ma tkunx hi, jiena ma nistax nagħmel affarijiet oħrajn.  Aħna rridu noqgħodu attenti x’messaġġi ngħaddu u li dan ix-xogħol, li hija vokazzjoni wkoll u missjoni, mhux kulħadd kapaċi jagħmlu.  Irridu nagħtuh il-valur li ħaqqu.

ONOR. ANTHONY ZAMMIT:  Fil-fatt, il-Kanada u l-Awstralja kienu qed jiddiskutu l-possibilità to accept the role of the mother as a job fejn anke jingħatawlha ċerti affarijiet pożittivi, not an remuneration, imma ċertu affarijiet li se jkun iktar aħjar għaliha, ħalli anke l-irwol ta’ omm ikollu dak l-irwol ta’ job.  Imma, apart from that, you can also do home working.  Jekk hi kienet impjegata tiegħi u hi ddeċidiet li se ssir omm, bl-avvanzi tal-lum, I can still keep her employed with me, għax m’hemmx bżonn tiġi l-post tax-xogħol biex tagħmel xogħlha, with the internet and all the televideoing li għandna.  Hi tista’ tagħti xogħlha mid-dar tagħha u għandha ħin tagħti każ lill-familja tagħha.

DR CHARLES AZZOPARDI:  Fil-fatt min ikun self-employed ikollu naqra vantaġġ.  Jien ukoll, bħalek, il-mara tiegħi qiegħda hawnhekk ukoll, rabbiet it-tfal hi, iktar milli rabbejthom jien.  Għalkemm jien kont preżenti ħafna fil-ħajja tagħhom, imma l-kura primarja tat-tfal ħaditha hi filwaqt li kienet taħdem mid-dar.  Imma għax kellha l-possibilità li taħdem mid-dar u għax kienet kreattiva.

ONOR. ANTHONY ZAMMIT:  Dak huwa s-sabiħ ta’ issa!  Hemm il-possibilità!

ONOR. MICHAEL GONZI:  Din taċ-childcare centre li rajniha b’mod daqsxejn negattiv inkwetatni naqra.  It-tfal li jmorru dawn iċ-childcare centres normalment ikunu ferħanin li jmorru u l-ikbar problemi li rajt fit-tfal mhux fiċ-childcare centres imma fil-primarja.  Meta jkollok għalliem inti li trid tqatta’ sena sħiħa u xi kultant ma jkunx faċli minħabba li ma tkunx għalliema tajba jew tkun għalliema strict.  X’taħseb fuqha?

DR CHARLES AZZOPARDI:  Assolutament!

ONOR. MICHAEL GONZI:  Jien naraha li t-tfal li jmorru fiċ-childcare centres mhux bilfors għax il-familja jridu jitfgħuhom fiċ-child care centres.  Il-parti l-kbira jkunu jridu jagħmlu ġid lill-istess tfal għax se jintegraw ma’ tfal oħrajn, u b’dan il-mod l-step li jridu jagħmlu li jidħlu fil-primarja ma tkunx step ħarxa bħalma kienet fi żmienna, imma tkun step bil-mod il-mod.  Fl-opinjoni tiegħi iktar qed tagħmel ġid milli deni.

Il-punt l-ieħor li xtaqt insemmi hu li niftakar li meta konna fis-Social Affairs Committee, ma nafx jekk hux ta’ din il-leġislatura jew ta’ leġislatura l-oħra, kienet ħarġet mhux statistika imma ħsieb ta’ persuna li kienet qed titkellem, li 50% tat-tfal ikomplu l-iskola terzjarja u 50% ikunu falluti.  Ma kienx hemm raġuni speċifika għalxiex nofs it-tfal jirnexxu u nofs it-tfal ma jirnexxux.  Seta’ kien minħabba l-primarja?  Inti, fix-xogħol tiegħek tal-familja tat-tfal, tiltaqa’ magħha din il-biċċa xogħol?

THE CHAIRMAN:  Ħa nagħmillek rimarka jien.  Kif għidt tajjeb inti fl-introduzzjoni, aħna bħala politiċi rridu nittraduċu dak li inti qed tgħid, f’deċiżjonijiet li nistgħu nieħdu u x’messaġġi rridu ngħaddu kemm lill-eżekuttiv tal-Gvern, għax aħna m’aħniex fl-eżekuttiv, kif ukoll lis-soċjetà b’mod ġenerali.  Allura aħna għandna ċ-ċans li f’dan il-Kumitat nagħmlu riċerka u s-suġġerimenti jistgħu jkunu l-innovazzjoni tal-politika.  Jien ma niddejjaqx nanalizza u nistudja iktar fil-fond kull deċiżjoni li qegħdin nieħdu bħala politiċi u x’messaġġi nkunu qegħdin nibagħtu lin-nies.  Jien ngħid ejjew inpoġġu anke s-servizzi li qegħdin nagħtu aħna bħala Gvern taħt il-lenti għax huwa tajjeb li nikkritikaw is-servizzi u l-messaġġi tagħna. This is the moment in time li nistgħu nkunu kritiċi tagħna nfusna. 

Irridu nifhmu li ma nistgħux inżommu l-progress jew il-bidliet - u mhux kull bidla hija progress, għax bidla tista’ tkun rigress ukoll – però issa huwa l-waqt li bħala Kumitat f’dan il-Parlament inkunu kapaċi nagħmlu lis-soċjetà, lill-eżekuttiv tal-Gvern u lilna nfusna konxji ta’ x’inhuma l-effetti ta’ dawn il-bidliet li aħna qegħdin niksbu.  Irridu nkunu konxji wkoll ta’ xi prezz soċjali qegħdin inħallsu u jekk m’aħniex se nħallsuh illum jew hux se nħallsuh għada.  Aħna ma nistgħux inżommu l-bidliet, ma nistgħux inżommu lill-ommijiet milli jibagħtu lit-tfal f’xi childcare centre u lanqas ma nistgħu nwaqqfu ċ-childcare centres, imma ejjew inkunu konxji tad-deċiżjonijiet li qegħdin nieħdu u x’effett għandhom fuq il-persuna singolari tat-tfal, x’effett jista’ jkollhom fuq l-istess ġenituri u x’effett għandhom fuq is-soċjetà at large.  Jien naħseb li dan huwa punt li rridu nagħmlu u inti tgħinna niskopruh.

It-tieni punt diġa’ ssemma’ kemm mill-Onor. Abela u kemm mis-Sinjura Portelli u hawnhekk qed nirriferi għall-eżiġenzi tal-ekonomija tagħna, fejn kull ċittadin wieħed qed jarah bħala xi ħadd li huwa produttiv.  Daqskemm inkunu sostennibbli finanzjarjament, f’din is-soċjetà tagħna rridu naraw li nkunu wkoll sostennibbli soċjalment, inkella se jkollna reperkussjonijiet ta’ insostennibilità kemm fiskali u anke soċjali.  Irridu nħarsu u napprezzaw iktar il-ħidma tal-ġenitur, u ma ngħidx l-omm biss għax jista’ jkun li jkun ir-raġel li waqaf milli jaħdem biex irabbi lit-tfal.  Għandna ċirkostanzi fejn minħabba għażliet ħielsa, minħabba separazzjonijiet jew minħabba imwiet jew mard, ikunu l-irġiel li jrabbu lit-tfal u għandek ommijiet li qed irabbu t-tfal waħedhom.  Hawnhekk nidħlu f’dimensjoni oħra, dik tas-single parenthood, kemm jekk hija mara u kemm jekk huwa raġel. 

Kif se napprezzaw iktar il-motherhood u l-fatherhood?  Aħna miegħek diġa’ ħdimna u għamilna rapport tajjeb ħafna fuq l-importanza tal-missier.  Dejjem nirringrazzja ‘l Alla u lilek li għamilna dak ir-rapport, imma jiddispjaċini ngħid li ninsab imweġġa’ li l-messaġġ għadna ma wassalnihx biżżejjed, għax nisma’ kontinwament b’missirijiet li qed jiġu mweġġa’ mill-Qorti tal-Familja, fejn magħhom qed issir inġustizzja għax il-Qorti tal-Familja mhijiex tiddeċiedi biex tgħin lil dawn il-missirijiet biex jaraw lill-uliedhom.  F’dak il-kuntest jien naħseb li rridu nkunu kritiċi ta’ x’jista’ jiġrilna meta m’aħniex napprezzaw lill-mara u l-omm li baqgħet id-dar.  Kif jeħtieġ li jkollna iktar aprezzament lejn l-omm, lejn il-mara, hekk ukoll irid ikollna apprezzament lejn il-missier li baqa’ d-dar. 

Is-soċjetà tagħna, meta tħares lejhom qisu għandhom xi ħaġa nieqsa, qed tkun inġusta mal-mara jew mar-raġel li mhux qed jaħdmu biex irabbu t-tfal.  Hemmhekk aħna rridu nkunu an eye-opener.  It-tieni, naħseb xi ħaġa oħra li rridu nitfgħu iktar attenzjoni fuqha - u dan irid ikun fir-rapport tagħna – hija l-personality disorders, li qisu huma – u jiena subject to correction il-ħin kollu - l-gwaj ġdid li qed ikollna b’riżultat ta’ dan it-tibdil fis-soċjetà tagħna.  Naħseb li rridu nitfgħu l-attenzjoni tagħna fuqu.  Għidt li hemm tliet tipi ta’ personality disorders.  Dan staqsiet dwaru anke l-Onor. Caruana.

DR CHARLES AZZOPARDI:  Tliet kategoriji.

THE CHAIRMAN:  Hawn qed naqla’ s-suġġett għad-diskussjoni, jiġifieri mhux qed nitkellem b’mod tekniku.  Huwa importanti li jkollna iżjed għarfien dwar dan is-suġġett.  X’inhuwa li qed joħloq dawn it-tliet kategoriji ta’ personality disorders?  Kif jirrelata dan mas-separazzjonijiet, koabitazzjoni, divorzju eċċ?  Tajjeb li nkunu nafu xi jfissru, għalxiex qegħdin jinħolqu u how to cope.  Aħna kif se nfejquha?  Jekk din hija marda, jekk dan huwa virus soċjali, kif nistgħu nfejquh?    

It-tielet punt hu dwar l-effett tas-single parenthood fuq it-tfal.  B’xi mod konna missejniha fir-rapport fuq il-missirijiet, imma peress li d-darba li għaddiet konna għamilna rapport biss fuq x’inhuwa l-effett tal-missirijiet, jien naħseb li issa huwa ċ-ċans li nitkellmu fuq x’jista’ jkun l-effett tas-single parenthood fuq it-tfal.  Ġieli nkun qiegħed nitkellem fuq dak ir-rapport u jistaqsuni x’inhuwa l-effett tat-tfal mingħajr omm.  Aħna għidna x’inhuwa l-effett tat-tfal li jikbru mingħajr missier.  Allura, hawnhekk nistgħu nkunu ġusti mhux billi ngħidu issa mingħajr omm biss imma x’se jkun l-effett tat-tfal meta qed jitrabbew in single parenthood.  Nerġa’ ngħid, dan irridu nagħmluh ikunu xi jkunu d-deċiżjonijiet tagħna l-adulti, m’aħna qegħdin ngħidu lil ħadd kif għandu jgħix ħajtu, imma x’inhuma l-effetti ta’ dawn il-bidliet kollha li aħna għandna, anke ta’ fejn jista’ jkollok il-missier li qed jaħdem ġimgħa Brussell jew il-Libya u mbagħad jiġi hawn? X’inhuwa l-effett soċjali ta’ dan?  Jien naħseb li iżjed ma nkunu nafu x’inhuma l-effetti, iżjed nkunu nistgħu nkunu nafu b’liema proposti nistgħu noħorġu favur iktar family friendly measures.

ONOR. CARMELO ABELA:  Ma nafx hux se jwieġeb issa.

THE CHAIRMAN:  Le, darb’oħra.

ONOR. CARMELO ABELA:  Nista’ nżid punt allura?

THE CHAIRMAN:  Iva.

ONOR. CARMELO ABELA:  Ma’ dak li semmejt inti, punt ieħor li għandna nikkonsidraw hu l-konsegwenzi tat-tfal mingħajr il-ġenituri minkejja li qegħdin magħhom. 

DR CHARLES AZZOPARDI:  Time poverty.

ONOR. CARMELO ABELA:  Apparti dak, huwa t-title nnifsu: “Partners, Parents and Children” għax hemm proċess.  Hemm ċirkostanzi fejn tnejn jiżżewġu u jibqgħu  jgħixu fl-istess dar ta’ xi ġenitur minnhom jew fejn ġenitur miet jew il-ġenituri m’għadhomx flimkien eċċ.  Il-fatt li t-tnejn iżżewġu ma jfissirx li tgħallmu jkunu ġenituri wkoll.

DR CHARLES AZZOPARDI:  Assolutament.

ONOR. CARMELO ABELA:  Naħseb li t-titolu tal-presentation huwa b’saħħtu biżżejjed, għax qisu għandek stampa fejn tnejn iltaqgħu flimkien, imbagħad jiskopru lil xulxin u jitgħallmu jgħixu flimkien, imbagħad idaħħlu persuna oħra fit-tfal tagħhom.  Allura naħseb li ħaġa torbot mal-oħra.  Il-punt hu, kif semmejt inti, x’policies se nadottaw biex mhux inwaqqfu dan it-tibdil, għax it-tibdil ma tistax twaqqfu.

DR CHARLES AZZOPARDI:  Ma tistax twaqqfu imma kif se tindirizzah, tiddirezzjonah u tiggwidah.

THE CHAIRMAN:  Biex insaħħaħ l-argument tiegħek, aħna hawnhekk kellna lil Dr Elena Tanti Burlò, għax konna qegħdin niddiskutu wkoll l-edukazzjoni ta’ tfal b’diżabilità u konna ħriġna press release fuq hekk, u din qaltilna li xi ħaġa li nnutaw fi tfal żgħar li qegħdin fis-sistema edukattiva hija l-inabilità u n-nuqqas ta’ kapaċità li t-tfal jikkomunikaw.  Dan huwa minnu u ġej minħabba li l-ġenituri mhumiex qed isibu ħin biżżejjed biex jikkomunikaw mat-tfal tagħhom. Skont Dr Tanti Burlò - u naħseb li ta’ min jitħasseb dwar dak li qalet - il-fatt li l-ġenituri mhux qed ikollhom biżżejjed ħin jirrelataw u biex jilagħbu magħhom, qed jissarraf f’nuqqas ta’ kapaċità li jiżviluppaw l-abilità tal-komunikazzjoni.

ONOR. CARMELO ABELA:  Dik hija parti mill-verità.  Il-parti l-oħra hija s-sistema edukattiva innifisha.  Ma nistgħux ngħidu li s-soċjetà inbidlet, it-tfal evolvew u s-sistema edukattiva tagħna baqgħet kif kienet fi żmieni.

DR CHARLES AZZOPARDI:  U jeħlu l-ġenituri!

ONOR. CARMELO ABELA:  Għandna skejjel ġodda u kien hemm ċertu tibdil, mela le, imma naħseb li ma kienx hemm tibdil biżżejjed biex jirrifletti dan fit-tfal.

THE CHAIRMAN:  Filwaqt li qegħdin niddiskutu dan miegħek, parallelment qed ikollna laqgħat oħra fejn bdejna niddiskutu t-tfal jew persuni b’diżabilità u l-ġenituri ta’ tfal b’diżabilità u allura l-familja fejn inti għandek persuni b’diżabilità, u qegħdin inħarsu lejn kemm huwa veru inklussiv l-aspett edukattiv. Għandna żewġ teoriji u aħna bħala Kumitat ma żammejniex lura milli jkollna l-aspett kritiku tas-sistema li għandna fil-preżent u li kellna sal-bieraħ.  Qed ikollna wkoll l-istqarrija ta’ nies li qegħdin iġibu fis-seħħ il-bidliet lejn edukazzjoni inklussiva, kif qegħdin jirrispondu lejn il-kritika li qed issir.  Dak huwa suġġett li meta finalment ikollna r-rapport fuq dan u r-rapport fuq is-suġġett l-ieħor, naħseb li jkollna żewġ rapporti tajbin ta’ kif qegħdin inħarsu lejn is-soċjetà b’mod sħiħ.

Nistieden issa lis-Sinjura Marika Azzopardi.

IS-SINJURA MARIKA AZZOPARDI:  Jien qed nismagħkom titkellmu u xtaqt nagħmel osservazzjoni waħda.  Semmejtu l-bonding mat-tfal, semmejtu l-komunikazzjoni mat-tfal, semmejtu l-ħin li nqattgħu mat-tfal, semmejtu l-ommijiet jistgħux jaħdmu mid-dar.  Naħseb li hemmhekk għamiltu daqsxejn ta’ kumment klassista, fis-sens li hawn ħafna ommijiet li m’għandhomx il-possibilità li jaħdmu mid-dar.  Min jaħdem ġo ħanut jew ġo fabbrika ma jistax jagħmel ix-xogħol mid-dar.  Ma rridux nagħtu l-impressjoni li l-ommijiet kollha għandhom skills u xogħlijiet li jinħadem mid-dar.  

Barra minn hekk jien naħseb li n-nisa qegħdin jiġu mogħtija messaġġi konfliġġenti.  L-omm, meta tkun għada tqila, jinkorraġġuha – waħda mill-iżjed affarijiet importanti – biex tredda’ lit-tarbija, treddagħha għas-saħħa tat-tarbija u tal-omm, biex it-tarbija tkun b’saħħitha anke psikoloġikament, biex inti ikollok ċans toħloq rabta mat-tarbija u jkollok ċans tgħaddi ħin mat-tarbija.  Anke waqt li qed tredda’ lit-tarbija, it-tarbija titgħallem tikkomunika.  Biss, ħafna nisa jekk tgħidilhom humiex ireddgħu lit-tarbija tagħhom, jgħidulek li ma jistgħux għax se jkollhom jerġgħu jmorru jaħdmu fi żmien xahar, xahrejn u din it-tarbija tkun diġa’ se tiġi pparkjata x’imkien għand xi ħadd.  Irridu noqogħdu attenti  (Interruzzjonijiet)  Dik ukoll, dik hija qata’ ħesrem.  Barra minn hekk l-ommijiet iħossuhom li fallew għax ir-responsabilità ta’ li jien reddajt lit-tarbija, li xtaqt nagħmilha b’qalbi kollha, ma rnexxilix nagħmilha.  Dik hija xi ħaġa importanti.

THE CHAIRMAN:  Naħseb li dan huwa punt ukoll li rridu nsemmu.  Ejjew inħarsu lejn x’inhuwa jiġri fil-familji tagħna u minn kull aspett inkunu kritiċi ta’ kulma qed jiġri.  Dan huwa aspett importanti wkoll.

L-Onor Peter Micallef.
ONOR. PETER MICALLEF:  Semmejna l-quality time, kemm huwa importanti li nagħtu ħin biżżejjed għal-logħob mat-tfal, mhux pereżempju l-ġenituri qegħdin jagħmlu xogħol ieħor waqt li qegħdin id-dar.  Però, naħseb li l-quantitive time huwa importanti wkoll minkejja li forsi m’aħniex nagħtu dik l-attenzjoni lit-tfal waqt li qegħdin id-dar.  Wisq nibża’ li forsi nagħtuhom ħin iva, li forsi nkunu magħhom għal nofs siegħa matul il-ġurnata, u anke jekk qegħdin jistudjaw fuq, dawn f’xi ħin se jinżlu isfel jew inkella fid-dar.  Ħafna drabi t-tfal jitkellmu mal-ġenituri, mal-omm jew mal-missier fil-ħin li jridu huma u mhux li trid int.  Għalkemm forsi aħna nitkellmu fuq il-quality time, li huwa importanti, imma l-qauntitive time fid-dar irridu nsibuh ukoll.

DR CHARLES AZZOPARDI:  Ħafna mill-affarijiet antiċipajtuhom tajjeb.

ONOR. PETER MICALLEF:  Jista’ jkun li t-tfal ma jitkellmux fil-ħin li inti trid li jitkellmu, imma x’ħin jiġu mill-iskola, qabel jorqdu.  Jien niftakarni meta kont għadni żgħir u ommi dejjem kienet, għall-grazzja t’Alla, dejjem id-dar, imma kieku nkun qed nistudja u nkun naf li se toħroġ, ma nkunx komdu, għax il-fatt li nżilt ħames minuti, ħadt kafè u hemm xi ħadd ma’ min nitkellem dejjem jagħtini dak is-serħan il-moħħ li tal-inqas hemm xi ħadd id-dar.

DR CHARLES AZZOPARDI:  Interessanti li fi żmieni ċ-ċavetta kienu jeħduha ta’ 18 jew ta’ 21.  Illum jeħduha ta’ seba’ snin!

ONOR. PETER MICALLEF:  Dan iwassalni wkoll għall-punt li qed insemmi dwar il-qualtitive time, li ħafna drabi forsi hemm ġenituri jagħtu kollox lit-tfal biex jikkuntentawhom u jiċċaħdu huma, li huwa ħażin, għax lit-tfal ma tagħtihomx dak is-sens ta’ responsabilità.  Jekk għalqu t-18–il sena, ixtrilhom karozza.  Mhux tgħinhom parti, imbagħad il-kumplament ikomplu jaħdmu huma, ħalli anke jkunu jafu x’inhuwa l-valur tal-flus u jibżgħu għalih iktar dak l-oġġett, imma tajtulhom għax riduh.

DR CHARLES AZZOPARDI:  Dawn huma messaġġi kulturali jew politiko-kulturali li huma ħżiena.  Ħafna nies iħossuhom obbligati li jridu jixtru karozza lit-tfal meta jagħlqu 18-il sena!

ONOR. PETER MICALLEF:  Imma biex forsi jkunu qed jagħtuhom ftit equality.

DR CHARLES AZZOPARDI:  Għax soċjalment hemm il-pressjoni. 

ONOR. MICHAEL GONZI:  Jien kelli nħallasha l-karozza tiegħi u batejt.

ONOR. PETER MICALLEF:  Dażgur, imma inti apprezzajtha.

ONOR. MICHAEL GONZI:  Veru apprezzajt, imma jien, meta jiġi t-tifel tiegħi ta’ 18-il sena u jkun irid il-karozza, jekk jista’ jkun ma rridux ibati daqskemm batejt jien!

DR CHARLES AZZOPARDI:  Imma inti biex sirt ir-raġel li inti, mhux għax batejt?

ONOR. MICHAEL GONZI:  U le, imma mhux għax kelli nħallas il-karozza jien.

DR CHARLES AZZOPARDI:  Parti minnha.

ONOR. PETER MICALLEF:  Jien naħseb li kollox jgħallem.

ONOR. CARMELO ABELA:  Fuq dak li qed jgħid l-Onor Michael Gonzi.  Jien ma naqbilx eżatt miegħu imma naqbel ma’ Dr Azzopardi.  Jien se nsemmi l-eżempju tiegħi.  Ta’ tmien snin, disa’ jew kemm, xtaqt li jkolli rota.  Qatt ma setgħu l-ġenituri tiegħi.  Rota, mhux karozza, però l-ġenituri tiegħi ma setgħux jaffordjaw jixtruli rota.  Tmien snin jew seba’ snin wara, twieldet oħti, meta kibret hi u qaltilhom li xtaqet rota meta kellha l-età li xtaqta jien, xtrawielha dak iż-żmien, għax setgħu jaffordjaw jixtruhielha.  Jien, meta tfakart meta ridtha jien u ma kellix u kont issellift ta’ ħaddieħor biex nitgħallem ir-rota, dakinhar għidt: Allura dan sewwa?  Lili ma xtrawlix rota.  Però, meta naħseb fuqha ngħid: Isma’ jien, iċċaħħadt u mhux li ridt tawhuli mill-ewwel.  Dik lili tkiddni, imma forsi għax ċertu sagrifiċċju neqsin minnu.  Naħseb li l-kelma sagrifiċċju f’din is-soċjetà tal-lum...  (Interruzzjonijiet)

DR CHARLES AZZOPARDI:  Fuq l-istess kunċett, jien meta kont żgħir, missieri ma setax jaffordjali rota, imma għamel sagrifiċċju u xtrali rota minn dawk l-antiki.  Il-ħabib tiegħi kellu chopper.  Ma nafx jekk niftakruhomx?  Imma s-self esteem tiegħi ta’ dak l-ħin spiċċat.  Il-punt huwa li kulħadd għandu l-istorja tiegħu.  Inti jista’ jkollok l-istorja differenti minn tiegħi.  Imbagħad hemm il-karattru tat-tfal ukoll, li ċerti tfal jikkapitalizzaw.....
ONOR. MICHAEL GONZI:  Naħseb li importanti li biex jitilgħu iktar indipendenti, trid tagħtihom ċertu sens ta’ responsabilità.  Is-sens ta’ responsabilità jiġi, bħalma semmejt inti, li mhux tagħtihom kollox lest, tlestilhom il-lunch, u allaħares jinsewh id-dar għax tmur bih l-iskola u tagħtihulhom.  Le, jekk nesa’ l-lunch, joqgħod il-ġurnata mingħajr lunch ħalli l-għada jitgħallem ma jinsiex.  Jekk tilef il-bus, jekk tmur twasslu, l-għada jerġa’ jitlifha.

DR CHARLES AZZOPARDI:  Inkunu inkongruenti mas-sistemi l-oħra kollha, inkluża s-sistema edukattiva, li mhux jien inqatta’ l-ewwel 13-il sena ta’ ħajti bilqiegħda, nisma’ it-teacher jirrakkuntali, u jien nirċievi u ma nipparteċipa xejn.  Irridu kollha nkunu orkestrati.

THE CHAIRMAN:  Sinjuri, aħna rridu noqgħodu attenti, għax filwaqt li nistgħu nkunu ġenituri u allura niġu hawnhekk bl-esperjenzi tagħna, li huma kollha realtajiet, kollha veritajiet imma huma kontradizzjonijiet għal xulxin, aħna rridu nħarsu b’mod objettiv.  Hawn issa trid tmexxina u se jkun xogħlok biex taħseb iktar fil-fond, anke jekk trid iġġib nies oħrajn, merħba għal kull min jiġi biex jgħinna.  Irridu nkunu kapaċi nagħmlu din ir-riċerka.  L-esperjenza tagħna żgur li se tgħin bħala persuni, bħala ġenituri, imma rridu noħorġu dawn il-messaġġi ta’ x’deċiżjonijiet irridu nieħdu.  Irid ikollna żewġ tipi ta’ messaġġi... (Interruzzjonijiet)  Kif?  Le, le, kollox sew, ma jimpurtax, imma trid tmexxina finalment.  Irridu naraw x’konklużjonijiet nagħmlu, dejjem b’mod ġeneriku u mingħajr ma nikkundannaw u nakkużaw lil ħadd, anke xi ħadd li qed jagħmel xi ħaġa differenti.  

Irridu nkunu veru neat and tidy fil-metodu ta’ kif nagħmlu l-affarijiet.  Hija biċċa xogħol li mhux se jkollna għaġġla għaliha biex nispiċċaw mil-lum għall-għada però fl-istess ħin dawn il-bidliet li se nħarsu lejhom, nanalizzaw u napprezzaw irridu noħorġu s-suġġerimenti tagħna dwarhom.  Huma suġġerimenti li mhux bilfors se jseħħu mil-lum għal għada, għax forsi jkun prematur li nwettqu dak li nkunu qegħdin naħsbu.  Jien ma niddejjaqx b’dan għax wara kollox il-partiti politiċi mbagħad ikunu jistgħu jieħdu dawn l-istudji tagħna u jikkwotawhom fil-manifesti elettorali li għad iridu jkunu ppreparati.  Però huwa importanti li jkollna dawn it-tip ta’ suġġerimenti.  

Naħseb li xi ħaġa oħra li rridu nħarsu lejha, ta’ x’jistgħu jkunu l-effetti pożittivi u negattivi tagħha hija l-bidla fil-ħin tal-iskejjel.  Bħalissa hawn min qed jgħid li huwa importanti li l-ħin jitbiddel għall-esiġenza tal-mara li qiegħda taħdem.  X’jista’ jkun l-effett fit-tfal?  Aħna rridu niddiskutuha din.  Għandna nħarsu lejn bidla fil-ħinijiet edukattivi għall-ħtieġa tal-mara li qiegħda taħdem, jew għall-ħtieġa tat-tfal u r-relazzjoni tat-tfal mal-ġenituri?  Imbagħad min se jieħu deċiżjoni finalment fl-eżekuttiv tal-Gvern ikollu din id-diskussjoni tagħna li tkun tista’ tgħin, u allura niddeċiedu aħjar.  

Jekk irridu li jkun hemm family-work balance għall-ġenituri, jien naħseb li aħna bħala politiċi fid-deċiżjonijiet tagħna rridu nżommu dejjem f’moħħna l-family-work balance, jew family-economy balance.

DR CHARLES AZZOPARDI:  U fl-egħmil ukoll.

THE CHAIRMAN:  Iva.  Hawnhekk tajjeb li nitrattawha din.  Jekk bħala ġenituri jrid ikollna l-family-work balance, u din hija xi ħaġa li qegħdin nitrattawha u nsibuha iktar, naħseb li fil-politika rridu nittrattaw il-family-economy balance wkoll.  Jien naħseb li dan ukoll huwa suġġett li jirriżulta minn din il-ħarsa li inti trid tgħinna nitfgħu lejn is-soċjetà tagħna.  Għal-lum nikkonkludu hawnhekk.  Ovvjament din il-laqgħa hija aġġornata għal data oħra, li issa rridu naqblu dwarha.  Għandna ħafna temi oħrajn li bdejna u li rridu nispiċċaw, però ovvjament nistgħu nitkellmu dwar dan iktar fid-dettall aktar ‘il quddiem.  Nirringrazzjakom.
Fid-9:10 p.m. id-diskussjoni fuq is-suġġett ġiet interrotta u l-Kumitat aġġorna għal data li għandha tiġi komunikata iktar tard.


- 1 -

